
SOTSIOLINGVISTIKA FAN SIFATIDA 

Sayyora Jabborova 

Termiz davlat univesriteti 

2-bosqich magistranti 

Annotatsiya. Ushbu tezisda davlat tilini rivojlantirish sohasida amalga 

oshirilgan islohotlar, tilshunoslik  sohalarining rivojlanishi haqida til va 

jamiyatning o‘zaro bog‘liqligi, munosabatlarining rivojlanishi sotsiolingvistikaning 

rivojlanishi uning tilshunoslik sohasini  rivojlanishidagi roli, uning muammolari va 

uni bartaraf etish yo‘llari batafsil yoritilgan.   

Kalit sо‘zlar: tilshunoslik, sotsiolingvistika, til, millat, madaniyat.  

Bugungi taraqqiylashgan davrda har bir davlat o‘z oldiga davlat tilini 

rivojlantirish va uni ommalashishiga  alohida e’tibor bersishni maqsad qilib olgan. 

Ma’naviy-ma’rifiy sohadagi islohotlarning zamirida davlat tili roli beqiyos. Til bu 

insonlar orasida kommunikatsiya, muloqot vazifasini bajaruvchi vosita hisoblanib, 

til millatning asososiy belgisi sifatida e’tirof etiladi. 

O‘zbekistonda 1989- yil 21-oktabrda el-yurtimiz asrlar davomida orzu qilib, 

intilib va kurashib kelgan davlat tili haqidagi qonunning qabul qilinishi mamlakat 

suvereniteti va mustaqilligi sari qo‘yilgan dastlabki dadil qadam edi. Aynan ana 

shu tarixiy hujjatga binoan o‘zbek tili mustahkam huquqiy asos va yuksak 

maqomga ega bo‘ldi. 

Mamlakatimiz mustaqillikka erishganidan so‘ng davlat tilini rivojlantirish, uni   

ayniqsa, yoshlar orasida ommalashtirishni alohida siyosat darajasiga ko‘tardi. 

Davlat tilini rivojlantirish borasida qonun va  qonunosti hujjatlar qabul qilindi. 

Davlat dasturlarida davlat tilini rivojlantirishga oid bandlar kiritildi. Keyingi 

yillarda mamlakatimizda milliy tilimizning rivoji, barqarorligi, ravnaqi yoʻlida 

koʻzga koʻrinarli ishlar amalga oshirilyapti. Oʻzligimiz asosi boʻlgan ona tilimiz 

haqida donishmand inson, Oʻzbekiston xalq shoiri Erkin Vohidov oʻttiz yil avval 

“Til millatning bosh belgisidir” — deya bong urgan, milliy tilimizning himoyasi 

uchun qalqon boʻlgan edi
1
. 

O‘zbekiston Respublikasi Prezidentining  “O‘zbek tilining davlat tili 

sifatidagi nufuzi va mavqeini tubdan oshirish chora-tadbirlari to‘g‘risida”gi 

farmonni 2019-yil 21-oktabrda imzolandi.  

Xalqimizning ko‘p asrlik madaniy, ilmiy-ma’rifiy va badiiy tafakkuri, 

intellektual salohiyatining yorqin va bebaho mahsuli bo‘lgan o‘zbek tili jahondagi 

boy va qadimiy tillardan biridir. 

Davlat tilini rivojlantirish bilan shug‘ullanuvchi tilshunos olimlar o‘zbek tilini 

taraqqiylashishi uchun o‘zlarining ilmiy ishlarida tilshunoslikning turli sohalarini  

yoritishga harakat qilmoqda. Tilshunoslikning psixolingvistika, etnolingvistika, 

kognitiv lingvistika sotsiolingvistika kabi sohalarni misol qilishimiz mumkin. 

                                                           
1
 https://yuz.uz/uz/news/til-millatning-bosh-belgisi-uning-istiqbolini-belgilovchi-muhim-omillardan-biridir 

Sotsiolingvistika – ikkita fan – sotsiologiya va tilshunoslik tutashuvida paydo 

bo‘lganligini bilamiz. Sotsiolingvistika eng yosh va tilshunoslikning eng jadal 

rivojlanayotgan sohalaridan biri
2
. Sotsiolingvistikaning fanlararo tabiati ko‘plab 

olimlar tomonidan e’tirof etilgan. Biroq, bu e’tirof o‘z-o‘zidan savolga javob 

bermaydi, bu fan – sotsiologiya yoki tilshunoslik tutashuvidan hosil bo‘lgan. Bu 

bilan kim shug‘ullanadi – professional sotsiologlar yoki professional tilshunoslar 

(esda tutingki, “sotsiologistika” atamasini ishlatgan birinchi olim sotsiolog 

bo‘lgan). 

Ijtimoiy hodisalar tomonidan til hodisalarining shartliligini hisobga olgan 

holda tilshunoslik tadqiqotlari shu asrning boshlarida Fransiya, Rossiya, Chexiya 

Respublikasida katta yoki kichik intensivlik bilan amalga oshirildi. AQShdan 

tashqari, ilmiy an’analar vaziyatni belgilab berdiki, tilning ijtimoiy institutlar, 

jamiyat evolyutsiyasi bilan aloqasini o‘rganish bu mamlakatlarda hech qachon 

“sof” tilshunoslikdan tubdan ajratilmagan. 

Zamonaviy sotsiolingvistika uchun eng muhim g‘oyalar  XX asrning birinchi 

yarmida I.A.Boduen de Kurtene, E.D.Polivanov, L.P.Yakubinskiy, 

V.M.Jirmunskiy, B.A.Larin, A.M.Selishchev, V.V.Vinogradov, G.V.Vinogradov 

kabi taniqli olimlariga tegishli.Shu bilan birga sotsiolingvistika asoschilaridan biri, 

amerikalik tadqiqotchi Uilyam Labov sotsiolingvistikaga “tilni ijtimoiy 

kontekstda” o‘rganuvchi fan sifatida ta’rif beradi. Asosiy maqsad, biz ushbu 

noaniq ta’rifni hal qilsak, sotsiolingvistlarning e’tibori tilning o‘ziga, uning ichki 

tuzilishiga emas, balki u yoki bu jamiyatni tashkil etuvchi odamlarning tildan 

qanday foydalanishiga qaratishdir. Bunda tilning qo‘llanilishiga ta’sir ko‘rsatishi 

mumkin bo‘lgan barcha omillar – so‘zlovchilarning o‘zlarining turli 

xususiyatlaridan (ularning yoshi, jinsi, ta’lim va madaniyat darajasi, kasb turi va 

boshqalar) ma’lum bir nutqning xususiyatlarigacha e’tiborga olish zarur. Til — 

jamiyat boyligi, u jamiyat aʼzolarining oʻzaro aloqasini amalga oshiradi, insonning 

moddiy va maʼnaviy turmushida roʻy beradigan barcha voqea hodisalar haqidagi 

bilimlarni jamlaydi va ulardan xabardor qiladi; til ayni maʼnoda asrlar mobaynida 

shakllanadi va mavjud boʻladi.Tilning, dastlabki  paydo boʻlishi masalasi 

insoniyatni qadimgi zamonlardan beri qiziqtirib keladi. Qadimgi davrlardan 

boshlab tilning kelib chiqishi haqida koʻplab nazariyalar, taʼlimotlar paydo boʻldi. 

Lekin bu nazariya va taʼlimotlar tilning kelib chiqish masalasini hanuzgacha uzil-

kesil hal qilib bera olgani yoʻq. Hozirgi kunda O‘zbekistonda sotsiolingvistikaga 

e’tibor qaratishi zarur boʻlgan eng muhim muammolarga quyidagilarni kiritish 

mumkin: til va millatning oʻzaro taʼsirlashuvi; til va madaniyatning aloqasi va 

oʻzaro taʼsirlashuvi; bilingvizm (ikki tillilik) va diglossiya (bir tilning bir-biriga 

ijtimoiy qarshi qoʻyilgan turli xil kichik tizimlarining oʻzaro taʼsiri)ning ijtimoiy 

jihatlari muammosi; til siyosati muammosi (davlat, ijtimoiy guruhlar tomonidan 

tillarning yoki til tizimchalarining funksional taqsimlanishini oʻzgartirish yoki 

                                                           
2
 Вахтин Н.Б. (ред.) Социолингвистика и социология языка. Хрестоматия. СПб.: Издательство Европейского 

университета в Санкт-Петербурге. 2012. - 588 с 

saqlab qolish maqsadida, yangi lisoniy meʼyorlarni joriy qilish yoki eskilarini 

saqlab qolish maqsadida amalga oshiradigan choratadbirlar majmuyi) va boshqalar.  

Oʻzbek tilshunosligida tilning ijtimoiy tabiati, jamiyatning tilga taʼsiri 

masalasi “Tilshunoslikka kirish” qoʻllanmasida alohida toʻxtalgan boʻlsa ham til va 

jamiyat muammolari ancha avvalroq tilga olina boshlangan. Fitrat, Elbek, Botu 

singari jadidlarning asarlarida ozmi-koʻpmi shunga oid qaydlar bor. M.Mirtojiyev 

va N.Mahmudovning “Til va madaniyat” risolasida ham tilning ijtimoiyligi, davlat 

tili va til siyosati haqida soʻz ketgan oʻrinlar mavjud.Keyingi yillarda bu boradagi 

tadqiqotlar koʻlami ancha kengaydi.Shu maʼnoda hozirgi zamon 

sotsiolingvistikasidan sotsial va hududiy dialektlarni shunchaki qayd qilish, 

lingvistik tabiatini tushuntirishgina emas, balki ulardan unumli foydalanish 

yoʻllarini koʻrsatish ham talab etiladi. Zero, adabiy tilni boyitish, oʻzlashma 

terminlarga milliy muqobillarni topishda sotsial va hududiy dialektlar muhim 

leksik-semantik manba boʻlishi aniq. Birgina sud-huquq tizimi leksikasida afv, vaj, 

garov, gumondor, gumonlanuvchi, ijrochi, ish, tadbir, oʻzlashtirish soʻzlarining 

ixtisoslashgan, maxsuslashgan yangi maʼnolaridan adabiy tilni boyitish va rasmiy 

uslub imkoniyatini kengaytirishda foydalansa boʻladi. 

Jamiyat taraqqiyotining barcha davrlarida tilga kamdir-koʻpdir taʼsirlar boʻlib 

turadi. Baʼzan uzoq vaqt tilning biror sathi jamiyat, inson omili bilan bogʻliq 

taʼsirlarga, oʻzgarishlarga uchramaydi yoki tilga taʼsir umummilliy miqyos kasb 

etmaydi. Biroq yozuv va imlo borasidagi oʻzgartirish yoki yangilanishlar 

umummilliy miqyosda, jamiyatning ongli aralashuvi ostida hal qilinadi. Hatto 

hukumat bunday lisoniy jarayonlarga faol taʼsir oʻtkazadi (oʻzbek-arab, oʻzbek-

lotin, oʻzbek-kirill va yana oʻzbek-lotin alifbolarining joriy etilishida shuni 

kuzatish mumkin), milliy manfaatlar yuzasidan lisoniy jarayonlarni nazoratga 

olish, tartibga solishda ishtirok etadi. Tilning jamiyatga taʼsiri natijalari tilshunos 

qayd qila biladigan til materiallarida ifoda topmaydi, balki ijtimoiy hayotning 

oʻzida boʻy koʻrsatadi
3
. 

Xullas til va jamiyat doimiy aloqada. Chingiz Aytmatov aytganiday: “Xalq 

tili oliy darajadagi hodisadir. Har bir til umuminsoniy dahoning mulkidir. Qaysi 

xalqqa mansub bo‘lishidan, taraqqiyotning qaysi bosqichida bo‘lishidan qat’iy 

nazar, hech bir tilni e’tiborsiz qoldirishga haqqimiz yo‘q”
4
. Shunday ekan, til va 

jamiyat o‘zaro bir-biri bilan bog‘liq. Fan va taʼlim, madaniyat va sanʼat, texnika va 

mamlakat taraqqiyoti til va jamiyat aloqasining asosiy omillaridir. Bunday aloqa 

jarayonini harakatlantiruvchi kuchi, albatta, inson va u mansub jamiyat. Jamiyat 

ehtiyojlari esa tilning vazifa doirasida kengayishidir, xullas, til va jamiyat doimo 

bir-biri bilan aloqada bo‘ladi. Sotsiolingvistikaning rivojlanishi jamiyat va inson 

omili bilan bog‘liq ekanligini yakuniy xulosamizdir.  

